
Nafarroa Bai parlamentu-taldeko foru parlamentari Aitor Etxarri Pellejero jaunak galdera egin du jakiteko zein neurri hartu diren sarrioen populazioa gutxitu duen keratokonjuntibitis-agerraldiaren aurrean (PES-414). Hona hemen Landa Garapeneko eta Ingurumeneko kontseilariaren erantzuna:

1.- Sarrioa

Keratokonjuntibitis-agerraldiaren aurrean, hauek dira Nafarroako Gobernuak hartu dituen neurriak eta datuak zenbakitan:
Pirinioetako sarrioak hazkunde demografiko handia izan du azken 150 urteotan, ehizaren presioak behera egitean eta ehiza-erreserbak sortzean. 1992an, Nafarroako errolda hau zen gutxi gorabehera: 90 ale Larra-Belaguan eta ingurumarietan, eta 10-20 ale Ezkaurreko mendigunean. Ordutik hona, kopuruak igo egin dira bi populazioetan, gorabeherak egon daitezkeen arren.
Edonola ere, urtez urte sarrioak Nafarroan duen presentziari egin zaion jarraipen etengabeak erakusten du espezieak joera positiboa izan duela. Aldi berean, banaketa-eremua zabaldu egin da, 2002an mendebaldera Kartxela-Otsogorrigañeko mendiguneraino, eta Orhiko mendiguneraino, non ale batzuk detektatu baitziren 2009an. 

2005era arte lortutako datuak hauek dira:
Tabla 1. Sarrioen ale-kopuruaren kalkulua, espezie horrek presentzia duen Nafarroako mendiguneetan.
	Mendigunea
	1992
	2002
	2003
	2004
	2005

	Larra-Lapakiza-Txamantxoia
	90
	285
	325
	228
	320

	Ezkaurre
	10-20
	53
	105
	104
	122

	Kartxela-Otsogorrigaña
	-
	7
	5-8
	8
	7


Data horietatik aurrera erasan zuen keratokonjuntibitisari dagokionez, adierazi behar da 80ko hamarkadatik eragin duela gaixotasun horrek Pirinioetako sarrioen populazioan, aldian-aldian agertuz. Lehen faseetan eragin handia izan ohi du, baina ondoren arindu egiten da. Horrenbestez, Pirinioetan 10 urte inguru behar izaten da populazioa lehengora itzultzeko.

Nafarroan, 2002an aurkitu zen lehenengoz keratokonjuntibitisaz gaixotutako ar bat. Gerora, gaixotutako ale solte batzuen berri jakin da. Keratokonjuntibitis infekziosoaren (KKI) oraingo agerraldia, sarrioen populazioari 2006 eta 2008 bitarte erasan diona, Aragoin hasi zen, Monte Perdido mendigunean, eta Peña Forcakora heldu zen 2008ko udaberrian; azken mendigune horretan sartzen da Larrako nafar azpipopulazioa, eta gaixotasunak aktibo jarraitu zuen udan zehar.
Hala ere, Aragoirekin batera egiten ari garen kontaketen arabera, zonalde horretan populazioaren galera espero baino txikiagoa izan da: Kartxela inguruan ez zen ohiko eme-taldea ikusi, baina ohikoa baino ar gehiago ikusi ziren. Ezkaurren, 2008an baino sarrio batzuk gutxiago ikusi dira, nahiz eta itxura batean mendigune horrek ez duen KKI gaixotasuna jasan. Ordea, Larra-Peña Forcan, non agerraldia 2008an gertatu baitzen, populazioaren gutxitze bortitza (%43koa) nabaritu da, eta errolda egitean zenbait hilotz aurkitu ziren. 

Dena den, Nafarroa-Aragoiko populazioan, oro har, gaixotasunaren eragina apalagoa izan da: 2008ko udan, gutxienez 10.661 ale zeudela kalkulatu zen, eta 2009ko udan, gaixotasunak erasan ondoren, gutxienez 9.379 ale. Beraz, bi urte horietako (2008 eta 2009) kontaketak alderatuz, sasoi berean populazioa %9 gutxitu zen.
2009an zehar ez da KKIren agerraldirik gertatu, eta aurkitutako hilotz-kopurua ohiko mailara jaitsi da; horrenbestez, uste dugu gaixotasunaren eragina ahulagoa dela eta, espero bezala, agerraldiaren ondotik populazioa suspertzen ari dela. 

Orain arte ikusitakoak ez du kezka larririk sortzen espeziearen goranzko dinamikari begira, tankera horretako izurriak gertatu egiten baitira natura-ingurunean. Hala eta guztiz ere, Aragoiko teknikariekin jarraipen koordinatua egiten ari gara, populazioari erasan liezaioketen gaixotasunaren balizko agerraldi berriak detektatze aldera.

2.- Orkatza
60ko hamarkadaren hasieran, orkatza galtzeko bidean zegoen Nafarroan. Garai hartatik hona, basoberritze-prozesuarekin batera, espeziea ugalduz joan da, eta haren banaketa-eremua ere zabaldu egin da. Gaur egun, orkatza Nafarroako ehiza-barrutien %79an dago. Esan liteke Nafarroa osoan hedaturik dagoela, Ebro bailararen inguruko udalerrietan izan ezik.
Orkatzen populazioaren hazkundea kontrolatze aldera, basurde eta orkatzen ehizaldietako informazioa baliatzen da. Informazio horri esker, dentsitatearen inguruko datuak lortzen dira, ikusitako animaliak eta ehizaldian miatutako azalera erlazionatuz. Horren gainean eskura dugun informazioa honakoa da:
Ugaritasuna eta dentsitatea urtez urte
	Denboraldia
	Informazioa eman duten ehizaldiak
	Ehizaldietan ikusitako orkatz-kopurua
	Dentsitatea: Orkatzak/Ha

	99-00
	2893
	3780
	0,0104

	00-01
	3642
	4090
	0,0092

	01-02
	4472
	5776
	0,0099

	02-03
	4260
	5778
	0,0099

	03-04
	3712
	5339
	0,0110

	04-05
	3821
	6307
	0,0137

	05-06
	3830
	6950
	0,0149

	06-07
	2969
	5935
	0,0166

	07-08
	4995
	9136
	0,0144

	08-09
	4544
	8931
	0,0154


Taulatik ondoriozta daitekeenez, orkatzaren dentsitatea etengabe igo da.
2009-10 kanpainan, orkatzaren ehiza 115 barrutitan zegoen baimendua. Ondorengo taulan, harrapaketen bilakaera jaso da:
	Denboraldia
	Harrapaketa-kupoa

	99-00
	456

	00-01
	570

	01-02
	714

	02-03
	1103

	03-04
	1037

	04-05
	1020

	05-06
	1102

	06-07
	1149

	07-08
	1188

	08-09
	1316

	09-10
	1398


Espezie horren ehiza barruti bakoitzaren Antolaketa Zinegetikoko Planean arautzen da, barrutian kalkulatu den populazioaren arabera. Orkatzen harrapaketak zigiluen bidez kontrolaturik daude. Horri esker, Landa Garapeneko eta Ingurumeneko Departamentutik ehizaren presioa kontrolatu ahal izan da, arrazoizko ustiapena bermatzeko eta espeziearen indarberritzea sustatzeko helburuaz. 

Laburbilduz, esan daiteke orkatza espezie ugaria dela, etengabe hazten ari dela eta potentzialtasun zinegetiko handia duela.
3.- Basurdea
Basurdea erkidego osoan dagoen espezie bat da. Espezie horri on egin dio, halaber, azken hamarkadetan egin den basoberritzeak. Produktibitate handiko espeziea da. Horregatik, dentsitate handia izan dezake, eta nekazaritza-laboreetan kalte handiak egin ditzake.
Basurdearen ugaritasuna ehizaldietako datuetan eta ehiza-tauletako datuetan oinarrituta kalkulatu da. 1999-00 kanpainatik hona ehizaldietatik lortu diren dentsitate-datuak hauek dira:
Ugaritasuna eta dentsitatea urtez urte. 

	Denboraldia
	Informazioa eman duten ehizaldiak
	Ehizaldietan ikusitako basurde-kopurua
	Dentsitatea: Basurdeak/Ha

	99-00
	2893
	7756
	0,0213

	00-01
	3642
	10796
	0,0243

	01-02
	4472
	13074
	0,0223

	02-03
	4260
	13134
	0,0226

	03-04
	3712
	11390
	0,0234

	04-05
	3821
	11314
	0,0246

	05-06
	3830
	13347
	0,0287

	06-07
	2969
	9855
	0,0275

	07-08
	4995
	14416
	0,0228

	08-09
	4544
	14122
	0,0244


1990etik hona, basurde-harrapaketei buruzko datuak hauek dira:
[image: image1.png]A

«

=3 Gobierno de Navarra
Departamento de Industria y Tecnologia,
Comercio, Turismo y Trabajo



Nafarroan, basurdearen ugaritasuna eta harrapaketak etengabe hazi dira 1990etik. Kontuan hartuz aldi horretan ehizaren presioa ez dela nabarmen aldatu, ondoriozta daiteke dentsitatea hein berean hazi dela.

Basurdea espezie ugaria da, hazkunde-ahalmen handikoa; horregatik, une honetan ez dago kudeaketa-neurri berezirik hartu beharrik. Basurdearen ehiza arautzen da, funtsean, debekualdiei buruzko xedapen orokorrean, non aldi eta egun baliodunak arautzen baitira, eta bita antolaketa zinegetikoko planean ere; azken horretan, basurdea ehizatzeko eremuak, koadrila-kopurua, parte-hartzaile kopurua eta ehiza-modalitateak zehazten dira.
Eskura dugun informazioak agerian uzten du basurdea espezie ugaria dela, ehiza-jarduera oparoa ahalbidetzen duena haren iraunkortasuna, oraingoz behintzat, arriskuan jarri gabe.
4.- Erbia
Jakina denez, Nafarroan bi erbi-espezie daude: erbi europarra eta erbi mediterraneoa. Espezie bat iparreko erdian eta bestea hegoko erdian bizi badira ere nagusiki, beharrizan ekologikoak eta kudeaketakoak ez dira askorik aldatzen, eta beraz kudeaketa batera egiten da.
Erbiaren ugaritasunaren kontrola barruti bakoitzean egiten dute haren kudeaketaren titularrek, antolaketa zinegetikoko planeko jarduera gisa. Landa Garapeneko eta Ingurumeneko Departamentuak ere jarraipen-programa bat du Nafarroaren barruan espezie horien egoera orokorra ebaluatzeko. Kontrol horietan lortutako datuak hauek dira:

2009-10 kanpainan, erbiaren ehiza 80 barrutitan zegoen baimendua. Lurraldearen gainerakoan, ehiza hori debekaturik egon zen.
Azken denboraldi honetan, Departamentuak barruti guztietarako proposatu zuen ehiza-egunen batez bestekoa 6,26 izan zen.
Antolaketa zinegetikoko planek gutxieneko ugaritasun-indize bat xedatzen dute, eta horren azpitik ehizarik ezin da egin. Era berean, ugaritasunaren arabera, barruti bakoitzean baimenduko diren ehiza-egunak ezartzen dira. Debekualdiei buruzko Xedapen Orokorrak ezartzen du eguneko gehienez hiru ehizaki harrapa daitezkeela, eperra eta erbia batuta. Azken hori landan berean kontrolatzen da, zigiluen bidez.
Hori jakinarazten dut, Parlamentuko Erregelamenduaren 192. artikuluan xedatutakoa betez.
Iruñean, 2010eko apirilaren 9an
Landa Garapeneko eta Ingurumeneko kontseilaria: Begoña Sanzberro Iturriria

